ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Անհրաժեշտությունը։
««Հայաստանի Հանրապետության 2024 թվականի պետական բյուջեի մասին» օրենքում լրացում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու և ՀՀ էկոնոմիկայի նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունումը պայմանավորված է ՀՀ կառավարության 2023 թվականի հուլիսի 6-ի N 1098-Լ որոշմամբ հաստատված Տնամերձ հողամասերում այգեհիմնման և ոռոգման արդիական համակարգերի ներդրման փորձնական ծրագրի (այսուհետ՝ ծրագիր)  15-րդ կետի ապահովման անհրաժեշտությամբ։
Ընթացիկ իրավիճակը և խնդիրները։ Ծրագրի շրջանակում թվով 91 շահառուների հետ կնքվել է պայմանագիր՝ 6․945 հա ընդհանուր մակերեսով տնամերձ հողամասերում  այգեհիմնման և ոռոգման արդիական համակարգերի ներդրման նպատակով։  Համաձայն ծրագրի 10-րդ կետի համայնքի և կապալառու կազմակերպության միջև 2024 թվականի օգոստոսի 22-ին կնքվել է N ՀՀ ՏՄԻՀ-ՀԲՄԱՇՁԲ-24/34 գնման պայմանագիրը (այսուհետ՝ պայմանագիր)։ Պայմանագրի արժեքը կազմում է 103 000 000 (հարյուր երեք  միլիոն) ՀՀ դրամ։ Ծրագրի 15-րդ կետի 1-ին ենթակետի համաձայն՝ պայմանագրային արժեքի 95%-ը, այն է՝ 97 850 000 ՀՀ դրամ, ֆինանսավորումն իրականացվելու է ՀՀ էկոնոմիկայի նախարարության կողմից, որը նախատեսվում է համայնքին փոխանցել համայնքի ղեկավարի և կապալառու կազմակերպության կողմից կազմված՝ կապալառու կազմակերպության կողմից իրականացված աշխատանքների կատարողական փաստաթղթերը (ակտերը) Էկոնոմիկայի նախարարություն (այսուհետ՝ Նախարարություն) և մարզպետի աշխատակազմ ներկայացնելուց հետո՝ Նախարարության և համայնքի միջև կնքված պայմանագրի հիման վրա։
Տվյալ բնագավառում իրականացվող քաղաքականությունը։ Գյուղատնտեսության ոլորտում իրականացվող քաղաքականությունն ուղղված է գյուղատնտեսության ինտենսիվացմանը, արտադրողականության բարձրացմանը, հողային ռեսուրսների նպատակային և ջրային ռեսուրսների խնայողաբար ու արդյունավետ օգտագործմանը, պարենային անվտանգության ապահովման մակարդակի բարձրացմանը, անասնաբուծության և բուսաբուծության զարգացմանը, արդիական տեխնոլոգիաների ներդրմանը, արտադրված արտադրանքի իրացմանն ու արտահանման խթանմանը, գյուղատնտեսական ամբողջ արժեշղթայում ընդգրկված սուբյեկտների եկամուտների ավելացմանը։ 
Կարգավորման նպատակը և բնույթը։ Սույն նախագծի ընդունման նպատակը ծրագրի 15-րդ կետի ապահովումն է, մասնավորապես ծրագրի 22-րդ կետի համաձայն համայնքի և կապալառու կազմակերպության միջև 2024 թվականի օգոստոսի 22-ին կնքված պայմանագրով նախատեսված 103 000 000 ՀՀ դրամի 95%- չափով, այն է 97 850 000  ՀՀ դրամ գումարի հատկացումը։ Նախագծով առաջարկվում է  «Հայաստանի Հանրապետության 2024 թվականի պետական բյուջեի մասին»  օրենքի N 1 հավելվածում կատարել վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2323-Ն որոշման NN 3, 4, 5, 9, և 9.1 հավելվածներում կատարել փոփոխություններ և լրացում` համաձայն NN 1, 2, 3 և 4 հավելվածների: 1187 ծրագրի «12019 Տնամերձ հողամասերում այգեհիմնման և ոռոգման արդիական համակարգերի ներդրման աջակցություն» միջոցառման համար ոչ ֆինանսական ցուցանիշ սահմանել 91 շահառուների տնամերձ հողամասերի ընդհանուր մակերեսը՝ 6․945 հա, որոնցում կհիմնվեն այգիներ և կներդրվեն ոռոգման արդիական համակարգեր, իսկ  ֆինանսական ցուցանիշ՝ 97,850.0 հազար դրամը։ Միաժամանակ նախագծով առաջարկվում է 1187 ծրագրի «12009» «Հայաստանի Հանրապետությունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցության» միջոցառումից 97,850.0 հազար դրամի չափով գումարն ուղղել 1187 ծրագրի «12019» Տնամերձ հողամասերում այգեհիմնման և ոռոգման արդիական համակարգերի ներդրման աջակցություն միջոցառմանը, 1187-12009 միջոցառման գծով հատկացված միջոցներից սույն նախագծի շրջանակներում 48,207.3 հազար դրամն ուղղվում է պահուստային ֆոնդ: 
Բացի այդ՝ ՀՀ էկոնոմիկայի նախարարի՝ 2024 թվականի հոկտեմբերի 4-ի № 01/19425-2024 գրությամբ Ֆինանսների նախարարություն ներկայացված նախագծով 1187-12009 միջոցառումից 35,000.0 հազար դրամ նախատեսվում է ուղղել «1187-12015 Հայաստանի Հանրապետությունում ինտենսիվ այգեգործության զարգացման նպատակով ծախսերի փոխհատուցում» միջոցառմանը: 
1187-12009 միջոցառման շրջանակներում առկա է թվով 1 շահառու, որի փոխհատուցման հնարավոր գումարը կազմում է 13,674.4 հազար դրամ, միևնույն ժամանակ միջոցառման շրջանակներում սահմանված ժամկետների ավարտով պայմանավոված՝  փոխհատուցման նոր դիմումներ չեն ներկայացվելու։
1187-12009 միջոցառման արդյունքային ցուցանիշը կնվազի 26.43 հա-ով և նվազեցվող միջոցառման գծով մինչև տարեվերջ ֆինանսական միջոցների վերականգնման անհրաժեշտությունը բացակայում է: 
Նախագծի մշակման գործընթացում ներգրավված ինստիտուտները և անձինք։
Նախագիծը մշակվել է Էկոնոմիկայի նախարարության կողմից: 
Ակնկալվող արդյունքը։
Սույն նախագծի ընդունման արդյունքում կապահովվեն Տնամերձ հողամասերում այգեհիմնման և ոռոգման արդիական համակարգերի ներդրման փորձնական ծրագրի շրջանակում համայնքին փոխնացվող ֆինանսական միջոցները։ 
Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացում կատարելու մասին» ՀՀ կառավարության որոշման նախագծի ընդունմամբ Հայաստանի Հանրապետության պետական բյուջեում եկամուտների ավելացում կամ նվազեցում չի առաջանա։
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ: Կառավարության 2021-2026թթ. ծրագրով նախատեսված է նպաստել գյուղացիական տնտեսությունների եկամուտների ավելացմանը, իսկ Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության «բարելավել պարենային անվտանգությունը և սնուցումը» առաջնահերթությունում կարևորվում է պարենամթերքի տեղական արտադրության ծավալների ավելացումը։





